
Radunanza cumünala dals 16.12.2025

0110 Legislativa
22 Salüd e tscherna da scrutinadurs

Il capo, Peder Caviezel driva la radunanza e da il bivgnaint a las 71 preschaintas votantas e votants, sco eir
als giasts. A quista radunanza sun preschaintas Patrizia Wieser, manadra da finanzas, la mainascoula

Gianna Rauch-Poo e Martina Hänzi, coordinatura per la part turissem dal cumün da Valsot, tuottas trais

sainza dret da vuschar.

Sco scrutinadurs vegnan elets cun vusch unanima Cia Nogler da Ramosch ed Urezza Gottschalk - Caviezel

da la fraczjun da Chaflur. Causa cha l'elecziun cumplementara per la suprastanza cumünala vegn fatta in

scrit e cha tras quai bsögna daplü temp, sustegna la collavuratura da l'administraziun cumünala, Patricia

Melcher ils scrutinadurs pro la dombraziun da las cedlas.

La documainta in connex cullas tractandas es statta publichada sülla pagina d'internet obain ha pudü gnir
retratta in chasa cumünala.

Causa cha l'ultima radunanza cumünala ha gnü lö ils 21 da november 2025 nun es il temp da 30 dis per
inoltrar protestas cunter il protocol da tala amo scadü. Vessan dad entrar talas protestas, vegn il protocol
approvä illa prosma radunanza. In quist occasiun manzuna il capo, cha pro la tractanda no. 6 (schogliamaint

da la cunvegna cul circul dal cudesch fundiari ed integraziun dal cudesch fundiari illa Regiun EBVM) sto gnir
agiunt ai protocol la seguaint'explicaziun:

Pel mumaint suottastä il cudesch fundiari ai circul. Causa cha quella structura nun es plü adattada dess la
gestiun dal cudesch fundiari gnir surdatta a la Regiun. La cunvegna da prestaziun per l a gestiun da l'uffizi dal
cudesch fundiari culla Regiun Engiadina BassaA/al Müstair es uossa gnüda stipulada ed il sböz es
avantman. Quella dess entrarin vigurals 1. schner 2026 e dürarpertschinch ons.

Las prestaziuns da la Regiun vegnan circumscrittas seguaintamaing: manar l'uffizi dal cudesch fundiari
confuorm als bsögns e'ls böts tenorlas prescripziuns chantunalas.

lila radunanza d'eira gnü manzunä, cha culla nouva cunvegna vegn surdatta be la part chi pertocca il manar

la contabilitä.

0110 Legislativa
23 Elecziuns cumünalas

Elecziun cumplementara suprastanza cumünala

Andri Cantieni ha demischiunä sia carica sco vicecapo e commember da la suprastanza cumünala süls 31
da december 2025. Cun quai cha la perioda d'uffizi düra amo fin la fin dal 2028 esa da far ün'elecziun
cumplementara pel rest da la perioda d'uffizi (art. 13 constituziun cumünala).
In quist'occasiun ingrazcha il capo ad Andri Cantieni per tuot seis ingaschamaint e sia gronda lavur ch'el ha
prestä sco suprastant cumünal e vicecapo a bön da la populaziun da Valsot.

In quists 5 ons es el stat respunsabel pels dicasteris provedimaints, sgürezza ed agricultura. Implü es el eir
commember da la suprastanza da la Societä da Meglioraziun Ramosch, quai illa funcziun co chaschier e stat
divers ans cumandant dal corp da pumpiers. Eir la radunanza predscha seis ingaschamaint cun un applaus.

Fin ai di da la radunanza da quista saira es entrada per l'elecziun cumplementara ün'annunzcha in seht.

Chasper Cadonau da la fracziun da Ramosch äs metta a disposiziun e candidescha pel sez vacant.

Il capo orientescha a las votantas e votants davart üna charta anonima gnüda protramissa a la suprastanza

cumünala in connex cull'elecziun cumplementara pella suprastanza cumünala. Cun charta dals 8 december

2025 ha un abitant da Valsot rendü attent a la suprastanza, da far sclerimaints a reguard la candidatura da
Chasper Cadonau. Tenor el nun es il candidat legitimä d'as candidar e da gnir elet, causa cha seis punct

central da vita nun es a Valsot, dimperse a l'ester, in quist cas i'l cumün da Mals. In quist connex vegn

muossä via sün singuls artichels dal dret dal cudesch civil (ZGB) e da la ledscha da cumüns dal chantun
Grischun, i'ls quals es definä quai. La persuna anonima supplicha a la suprastanza da far quels sclerimaints

e da comunichar a la populaziun in möd transparent lasupra.

Davo un discuors tanter il candidat ed il capo s'ha quel indreschi pro l'uffizi dals cumüns e surgni üna
resposta fich detagliada. Tenor las explicaziuns dal candidat e da l'uffizi ha la suprastanza decis, cha la
candidatura da Chasper Cadonau es valabla.



Pagina3/11

Discussiun:

Il capo fa la dumonda schi vegnan fattas ulteriuras propostas our dal ravuogl da la radunanza e driva la
discussiun. Propostas nu vegna fattas ingünas. Il candidat, Chasper Cadonau giavüscha il pled.

Chasper Cadonau Davo la demischiun dad Andri Cantieni ha el decis da's candidar pel sez
vacant sco suprastant cumünal. Tenor el dess far part a la suprastanza eir

un affarist, quai cha dürant ils ultims ons nun es stat il cas e po avair
ün'influenza positiva pel cumün.

l nu vegnan fattas ingünas otras propostas, usche chi segua l'elecziun.

Elecziun cumplementara suprastanza cumünala

Elet vegn:

total vuschs valablas

58

majoritä absoluta

30

candidat

Chasper Cadonau

vuschs

42

i m pl ü su ran i vuschs har

singuls 16

Il nouvelet ingrazcha a la radunanza per la tscherna e la fiduzcha.

0210 Administraziun cumünala

24 Preventiv
Quint economic 2026

Ilcapo manzuna, cha in basa a las cifras procuradas es gnü concepi il preventiv pel quint economic sco eir

pel quint d'investiziuns pel prossem on.

II preventiv dal quint economic 2026 prevezza entradas da frs. 12'154'000.00 incunter sortidas da frs.

H'324'800.00, quai chi maina ad üna suravanz d'entradas da frs. 829'200.00. Da manzunar sun ils

seguaints posts dals singuls contos, ils quals sun differents ai preventiv 2025 e per part eir als ons passats.
La manadra da finanzas, Patrizia Wieser, il manader tecnic, Albin Paulmichl, la mainascoula, Gianna Rauch

Poo e la coordinatura pel turissem, Martina Hänzi repassan il preventiv e manzunan ils puncts importants.

Administraziun eu m un ala
Pro'ls salaris figürescha eir un import per l'indemnisaziun da las sururas dal persunal cumünal. Implü pro las

aignas prestaziuns las uras chi vegnan investidas per la collavuraziun e coordinaziun da progets cumünals,

ils quals figüreschan i'l quint d'investiziuns.

Discussiun:

Jachen Andrighetti

resposta:

Tenor el es l'augmaint dals salaris in general remarchabel, oter sco pro'l

servezzan da lavur. EI fa la dumonda, ehe chi'd es il motiv la davo. Implü

less el savair, scha las prestaziuns dal persunal cumünal pels singuls

progets vegnan inchargiadas ai proget o na.

Il capo manzuna, cha la direcziun e la suprastanza hajan valütä tuot las

pajas dal persunal cumünal. La paja da mincha singula collavuratura e
collavuratur es gnüda definada tenor sias incumbenzas e sia respunsabiltä.

Augmaints nu daja in quel sen minch'on, in quist cas nu sun las gestiuns

manzunadas pertoccas dad un augmaint.A reguard las prestaziuns per

progets vegnan quellas inchargiadas intern a mincha singul präget.

Stabels d'administraziun
Quia es büdschetä un import per diversas lavurs pertrapartir ils büros da l'administraziun cumünala.

Dret general
Dal 2026/2027 vegn manada tras la 5avla revisiun da las stimas ufficialas dals edifizis sün territori da Valsot.
Una part dals cuosts ston gnir surtuts dal cumün, quels figüreschan i'l preventiv.

Scoula
La mainascoula, Gianna Rauch Poo muossa a man da singuls diagrams il svilup da cuosts e dal nomer da

scolars da la scoula da Valsot daspö la fusiun dal 2013. In quists 12 ons han las sortidas pudü gnir redottas,
causa damain entradas (subvenziuns chantunalas) daspö il 2018 s'ha il s-chavd augmantä in un rom relativ
pitschen. Il nomer da scolars s'ha redot da 112 (2015) sün 63 (2022), ils ultims trais ons es quel darcheu
creschü, per l'on 2026 äs poja far quint cun 80 scolaras e scolars, quai chi'd es fleh allegraivel. Culla

müdada da la scoula a Strada e be amo üna scoula in cumün nu fluischan perö plü subvenziuns per scoulas

pitschnas. Adattamaints da la ledscha da scoula ed il plan da scoula 21, ma eir daplü lecziuns per
l'instrucziun ed integraziun dad uffants esters han chaschunä per un augmaint dals salaris da la
magistraglia. Percunter han pudü gnir redots dürant ils ultims ons ils cuosts pel transport da scolars, quai
remarchabelmaing.

Cultura e Sport
La suprastanza ha surdat a Paul Eugen Grimm la lavur per scriver la cronica da nos cumün. 11s cuosts per

quella lavur (salari e producziun) figüreschan i'l preventiv. Una part da quel Import vegn retrat dal deposit
dals anteriurs cumüns da vaschins, il quäl es definä per la promoziun da la cultura a Valsot. Eir cuntegna

quist conto tanter oter ils cuosts per la loipa Scuol - Martina, la contribuziun a la halla da glatsch Gurlaina e
pel mantegnimaint da las sendas da chaminar e per velos.

L'indemnisaziun ai fondo 5% da la CEE per la promoziun da la cultura e dal spart illa regiun resulta our dals
fits d'aua.

Discussiun:

Georg Caviezel

resposta:

El fa la dumonda, scha'l traget da ta loipa pro l'implant da biatlon a
Sclamischot es eir part da la loipa Scuol - Martina e scha'ls cuosts per la
preparaziun vegnan eir inchargiats a tala.

Il manader da gestiun da l'uffizi forestal e respunsabel pella loipa Scuol -
Martina, Mario Denoth manzuna, cha quel traget es eir part da quella

gestiun.

Cuosts sandä general

Culla nouva clav da scumpart dal CSEB s'han redots ils cuosts totals per la sparta sandä.

Traf ic public
Pro la sparta trafic manzuna il manader tecnic davart il mantegnimaint general da las vias cumünalas ed ils
cuosts per la rumida da naiv daspö la fusiun dals cumüns, ils quals varieschan fich ferm tenor ils differents
invierns. Implü es previssa ün'entrada da frs. U'OOO.OO per la cumpensaziun da las duos plazzas da parcar

in connex culla realisaziun da las abitaziuns ill'anteriura chasa da scoula a Ramosch.

Discussiun:

Tina Cadonau

resposta:

In connex culla taxa da cumpensaziun per las duos plazzas da parcar fa

ella la dumonda, schi nu bsögna da daplü co duos plazzas per tuet las
abitaziuns chi sun previssas da realisar.

Il manader tecnic manzuna, cha las ulteriuras plazzas da parcar

bsögnaivlas per quel präget pon gnir realisadas e missas a disposiziun.
L'oblig da muossar su las plazzas da parcar bsögnaivlas o da pajar la
cumpensaziun vala per mich'unitä d'abitar chi vegn realisada ed es definä

illa ledscha da fabrica.

Provedimaint d'aua e provedimaint d'aua persa

Quistas duos gestiuns äs ston portar svessa. Cullas grondas investiziuns pels duos provedimaints, las

qualas sun per part fingiä gnüdas fattas e chi stan avant ils prossems ons, es il cumün stat sforzä da retrar
fingiä dal 2025 munaida da las reservas specialas. Il capo manzuna, chi ston fluir daplü entradas. In ehe
möd cha quai dess succeder sto gnir valütä e gnir chattadas soluziuns adequatas. Adattamaints dals singuls
uordens e reglamaints ston gnir fats ed entrar in vigur dürant il 2026.

Immundizchas
La nouva cunvegna culla Regiun EBVM chaschuna a partir dal 2026 cuosts implü per l'allontanamaint
d'immundizchas. Eir ils cuosts pels transports e l'allontanamaint da roba verda vegnan surtuts daspö l'on

passä dal cumün, quai chi ha gnü per consequenza chi ha stuvü gnir retrat fingiä dal 2025 eir per quista
gestiun munaida da las reservas specialas. Sco pella gestiun dal provedimaint d'aua e'l provedimaint d'aua

persa ston eir per quista gestiun gnir augmantadas las entradas a partir dal 2026.

Deponias material da s-chav

Il manader tecnic manzuna, cha culs progets regiunals e quels da l'uffizi da construcziun bassa in connex cul

fabrichar oura la via da Samignun äs poja far quint cun entradas da raduond frs. 400'OOO.OQ pro las taxas da
deponia Prä Dadora. Causa üna pretaisa da l'uffizi per la natüra e l'ambiaint bsögna da lavurs da
mantegnimaint implü sül areal da la deponia a Prä Dadora. l's tratta in quist cas dad ün'intervenziun unica da
raduond frs. SO'OOO.OO. Implü sortidas per prestaziuns tras terzs per la gestiun annuala da la deponia.

Repars, flüms ed auals

Las strasoras da las stats passadas han chaschunä gronds cuosts pel cumün. L'import per la rumida e pel

mantegnimaint es gnü dozzä pel 2026. Eir vegn rimplazzä l'on chi vain un sectur da repars a Motta Mundin.
Quia fluischan contribuziuns chantunals remarchablas.

Planisaziun dal territori
Il cumün spetta amo adüna sülla decisiun da la Regenza in connex culla revisiun totala da la planisaziun
cumünala. Tenor indicaziuns äs poja far quint da surgnir quella la fin da schner o il principi favrer 2026. Per
cuntinuar cul proceder es gnü büdschetä un import da frs. 80'OOQ.OO per la planisaziun da singuls plans da
quartier.

Agricultura
Pel 2026 stan avant diversas lavurs da mantegnimaint pro divers stabels (sanaziun dal tet Alp Tea Sot,
lavurs chamonna Russena e.o.p).

Turissem

La coordinatura per la part turissem, Martina Hänzi orientescha davart ils cuosts ed ils progets, ils quals sun
previs da realisar dürant il 2026. Tanter oter es quai eir la realisaziun d'üna senda cun attracziuns per

famiglias sülla senda existenta dal Magliavirüclas, o lura sül traget da la Via Engiadina tanter Vnä e Tschlin.
Da la guida digitala tras cumün per la fracziun da Tschlin es gnü fat adöver intensivmaing. Quista sporta
dess gnir schlargiada, previs es eir üna guida digitala tras cumün per la fracziun da Ramosch. Implü vegn
preschantä eir il preventiv da Bun Tschlin.

Gestiun forestala
Un grond post pro la gestiun forestala sun ils cuosts per servezzans tras terzs. Dons tras il magliascorza,

tras vents e strasoras chaschunan vi e plü da far tagls sforzats, pels quals bsögna sustegn tras terzs. Las

entradas cun contribuziuns chantunalas e la vendita da laina nu cuvernan ils cuosts, id es da far quint eir dal

2026 cun un s-chavd.

Discussiun:

Flurin Nef El fa la dumonda, scha dal plazzal da laina, gnü realisä giö'l Plan da la
Jocca, das-cha far adövder eir la Marangunaria Beer e scha'l cumün

pretenda un fit.

resposta: Il silvicultur, Mario Denoth manzuna, cha sül plazzal das-cha gnir depositä
be laina raduonda. Eir la laina chi vegn vendüda a la ditta Beer SA o ad
otras dittas vegn depositada la. Dals plazzals da laina lung las vias
chantunals nu das-cha per part plü gnir fat adöver. Un fit nu vegn inchargiä.

Impostas cumünalas

Las impostas sun gnüdas büdschetadas a man da la racumandaziun dal chantun. L'intschertezza da la

situaziun mundiala da l'economia ha ün'influenza süllas impostas da l'entrada e facultä. Quist fat es gnü

resguardä i'l preventiv 2026. L'eivna passada ha il parlamaint grischun decis, da sbassar il pe d'impostas
chantunal da 95% sün 92%. Eir quist müdamaint ha ün'influenza süllas impostas cumünalas, id es da far
quint cun entradas plü bassas sco büdschetä.

Las impostas da müdaman sun gnüdas büdschetadas dal 2025 cun precauziun, eir quia es gnü adattä a la
situaziun actuala.

Rechav our da drets d'aua e concessiuns, fits per debits a lunga dürada

L'augmaint da las entradas our dals fits d'aua äs basa sülla media dals ultims ons.
Culs progets previs pels ons 2026 - 2031 esa da far quint cun investiziuns da 15 - 20 milliuns francs.
Quist fat sforza ai cumün da stuvair tour su ils prossems ons plus milliuns chapital ester. 11s fits per
quels figüreschan i'l preventiv.

Decisiun
La radunanza approvescha il quint economic cun vusch unanima.

0210 Administraziun cumünala

25 Preventiv
Quint d'investiziuns 2026

Preventiv quint d'investiziuns 2026 e plan da finanzas 2026 - 2031
Il capo ed il manader tecnic preschaintan il preventiv dal quint d'investiziuns pel on 2026. Our da quel
resultan sortidas da frs. 6'405'000.00 incunter entradas da frs. 1719'000.00, quai chi lascha resultar un

suravanz da sortidas da frs. 4'686'000.00.

Bundant un terz da l'import, nempe frs. 2'330'000.00 sun previs per la prüm'etappa dal präget per la

realisaziun da spazzi d'abitar per indigens illa chasa da scoula Ramosch. Eir vegnan investits dal 2026 frs.
1'300'000.00 per la realisaziun dal nouv reservuar a Seraplana. Per la sanaziun da la via da god Sclamischot

- Ravitschals vegn suottamiss a la radunanza un credit da frs. 1'100'000.00. Un import da frs. 540'000.00

per la realisaziun da la nouva halla forestala a Sclamischot figürescha eir i'l preventiv d'investiziuns 2026, il
credit cumplessiv es fingiä gnü approvä da la radunanza.

Spazzi d'abitar per indigens ill'anteriura chasa da scoula Ramosch

Credit brüt: frs. 4'364'000.00

etappa 2026: frs. 2'330'000.00

etappa 2027: frs. 2'034'000.00

A chaschun da la radunanza cumünala dal 21 november 2025 es la populaziun gnü'orientada davart il
proget. Il manader tecnic preschainta amo üna jada ils puncts importants. Causa cha la decisiun da la

Regenza in connex culla revisiun totala da la planisaziun cumünala es amo adüna pendenta, nun es eir per

quist präget amo cuntschainta la soluziun definitiva a reguard las plazzas da parcar. Las set plazzas

bsögnaivlas vegnan pel mumaint missas a disposiziun als fittadins sülla plazza davant l'edifizi e sülla plazza
cumünala a Plazsura. Il proget prevezza un s-chodamaint cun pumpa da chalur cun fouras geotermicas, il

quäl es previs da trar a nüz eir per la part publica da l'edifizi (sala polivalenta, cuschina, pale eui.). Il s-

chodamaint electric sto gnir rimplazzä. Eir es previs l'allontanamaint da l'edifizi dal tir vegl.
Tenor preventiv da cuosts s'amuntan quels a frs. 4734'000.00, pro entradas da frs. 234'QOO.OO, quai chi

lascha resultar cuosts d'investiziun da raduond frs. 4'500'000.00. Il preventiv cuntegna amo reservas. Eir

dess gnir pussibiltä ad interessents dad acquistar 2-3 da las set abitaziuns. Pro las calculaziuns dals fits per
las singulas abitaziuns, ils quals sun gnüts preschantats ill'ultima radunanza, ha la suprastanza constattä pur

davopro, chi'd es capitä un sbagl da ponderaziun. Quels sun uossa gnüts calculats nouvs, i resulta üna

diminuaziun dal fit da raduond frs. 200.00 per micha singula abitaziun.

Discussiun:

Chasper Cadonau

resposta:

Fingiä a l'ultima radunanza pro l'infuormaziun dal präget ha el fat la
dumonda, quant precis cha'l preventiv es. Tenor el sun Us cuosts da frs.

4'500'OOO.QO per realisar 7 unitats in un edifizi existent cun buna substanza
da fabrica massa ots. El manzuna ch'el nun es da princip cunter il präget,

trar a nüz l'anteriura chasa da scoula per quist scopo es üna buna chosa.

Sün sias dumondas gnüdas fattas a chaschun da la radunanza
d'infuormaziunm nun ha el surgni ingünas respostas. Divers puncts nu sun

gnüts stübgiats in detagl. Las abitaziuns nu sun concepidas per glieud cun
impedimaints o glieud attempada, eir nun es la populaziun gnüda
dumandada davart ils bsögns e giavüschs, quai chi pertocca la grondezza
da las abitaziuns. Eir la soluziun cun realisar tuot ils bogns e tualettas
sainza fanestras e quel a reguard las plazzas da parcar nu til cuntainta e s-

chaffischa tenor el problems. El propuona a la radunanza da nun approvar il

credit d'investiziun per quist präget.

Il capo ed il manader tecnic dan audienza. Il preventiv es gnü calculä cun

avuonda reservas, i's spera cha'l proget po forsa gnir realisä cun alchet

damain cuosts. La quantitä e la grondezza da las abitaziuns sun gnüdas
definidas resguardond las surfatschas e la structura da l'edifizi dattas. Las
pussibiltats sun restrettas, la suprastanza es perö da l'avis, cha'l präget

preschantä accumplischa ils giavüschs e bsögns e cha l'interess per tour a

fit las singulas abitaziuns stess usche esser avantman. La problematica da

las plazzas da parcar es cuntschainta. Subit chi'd es avantman la decisiun

da la Regenza davart la planisaziun cumünala vegnan tscherchadas

soluziuns adequatas. Implü manzun'il capo cha per quist proget vegn

definida üna cumischiun da fabrica chi survaglia quel. Sco suprastant nouv
elet e perit dess eir Chasper far part a quella e sustgnair a la cumischiun
cun seis savair.

Georg Caviezel

resposta:

Per el manca un concept in ehe möd chi'd es previs da scriver oura las

abitaziuns per fittar e per la vendita. El intuna, ch'el es cunter üna vendita.

Tuot las abitaziuns dessan restar in possess dal cumün.

Il capo manzuna, cha pro ün'approvaziun dal credit pel präget dess esser

avantman l'opziun per vender üna o l'otra abitaziun. In tuots cas sto gnir

suottamiss a la radunanza a chi e per ehe predsch cha mincha singula

abitaziun vegn vendüda.

Thomas Kohl

resposta:

In connex cul allontanamaint previs da I'edifizi dal tir vegl ha el gronds dubis
chi vegnan chaschunats problems causa emissiuns da canera, quai scha la

lavur culs giuvenils vegn fatta illa part publica da l'edifizi.

Il capo manzuna, cha per spordscher eir in avegnir un local per manar tras

la lavur cun giuvenils vegn missa a disposiziun la stanza, illa quala gniva
instrui plü bod lavurs manualas. Pro bsögn eir la gronda chadafö ed il pale
i'l plan suot. Eir es da manzunar, chi sun avantman illas ulteriuras fracziuns

edifizis cumünals, dals quals po gnir fat adöver eir per simils scopos. Divers
discuors tanter il capo, sar Thomas e sia duonna han gnü lö i'l decuors da

l'utuon, pro'ls quals es gnü discuttä davart quista tematica.

Cia Nogler El es da l'avis, cha culla concurrenza dals architects e tuot ils sclerimaints

ed adattamaints gnüts fats davopro es il proget uossa madür per gnir

realisä. Eir rend'el attent, ch'ün edifizi vöd va cul temp in malura, quai chi nu

das-cha capitar per un cumün. In quist cas nu's tratta dad ün'investiziun,

oura da la quala resulta üna perdita pel cumün. El supplicha a la radunanza

dad approvar il credit.

Decisiun
Cun 46 cunter 23 vuschs approvescha la radunanza il credit brüt da frs. 4'364'000.00 pel präget per la
realisaziun da las set abitaziuns per indigens a Ramosch.

S-chodamaint sala polivalenta Ramosch

Credit brüt: frs. 110 '000. 00

Il proget pel spazzi d'abitar per indigens prevezza un s-chodamaint cun pumpa da chalur cun fouras
geotemnicas, il quäl es previs da trar a nüz eir per la part publica da l'edifizi (sala polivalenta, cuschina, pale
eui.). Il s-chodamaint electric sto gnir rimplazzä

Decisiun
La radunanza approvescha cun vusch unanima il credit pel nouv s-chodamaint per la sala polivalenta e la

part publica da l'edifizi a Ramosch.

Iglüminaziun e tecnica sala polivalenta Strada

Credit brüt: frs. 30 '000.00

L'iglüminaziun da la sala da gimnastica a Strada nun accumplischa plü ils bsögns. Eir nu funcziunan tscherts
indrizs plü inandret o lura dafatta plü. La suprastanza propuona da deliberar un credit da frs. SO'OOO.OO per la
planisaziun pel rimplazzamaint da l'iglüminaziun e la tecnica. Quella lavur vegn fatta dad üna ditta
specialisada.

Decisiun
La radunanza approvescha cun vusch unanima il credit per la planisaziun per l'iglüminaziun e la tecnica da
la sala polivalenta a Strada.

Spostamaint via Panas-ch

Credit brüt: frs. 200'000.00

La revitalisaziun da l'ogna a Panas-ch es gnüda realisada dals cumüns da Valsot e da Scuol sco patruns da

fabrica. Las strasoras cun aua ota da las ultimas stats han inuondä tschertas parts da la via forestala e

devastä il trasse da la loipa pro'l chant da Panas-ch.

Per evitar in avegnir similis cas, ils quals chaschunan minchajada cuosts remarchabels per la refacziun ed il
mantegnimaint da la via, es gnü decis da far un spostamaint ed adozamaint dals duos tocs via.

l's tratta dad un adozamaint da la via pro'l cunfin dal territori dals duos cumüns, quai sün ünalunghezza da

raduond 370 meters. Da quels äs rechattan raduond 70 meters sün terrain dal cumün da Valsot, l'ulteriura

part sün terrain da Scuol.

Culla devastaziun dal trasse da la loipa sto gnir chattada eir la üna nouva soluziun. Previs es un spostamaint

da la via forestala chi maina da Plan da la Jocca giö Panas-ch. l's tratta da ta part giosom da la via pro'l

Chant da Panas-ch, la quala gniss eir spostada vers la costa, la pendenza gniss main stipa ed usche

augmantada la sgürezza pels passlunghists.

Cun quistas duos intervenziuns esa previs da fabrichar inavo Us duos trasses vegls da la las vias e da la
loipa e gnir revitalisadas las surfatschas pertoccas, üna part da quella pertocca eir surfatscha cun prada

sütta. Quella cumpensaziun gniss indemnisada in fuorma da munaida, la quala sta a disposiziun per la

realisaziun d'üna part dal proget.

Decisiun
Cun vusch unanima approvescha la radunanza il credit pels duos spostamaints da la via da Panas-ch.

Infrastructura fracziun Martina

Creditbrüt: frs. 90 '000.00

L'infrastructura illa fracziun da Martina sto gnir rimplazzada e sanada. Tenor il plan d'investiziuns per 5 ans
esa previs da cumanzar cun quel präget dal 2027. Per un stüdi da variantas e la calculaziun da cuosts dal
2026 bsögna dad un credit da frs. 90'OOO.QO.

Decisiun
La radunanza approvescha cun vusch unanima il credit per un stüdi da variantas e la calculaziun da cuosts

pel rimplazzamaint e la sanaziun da l'infrastructura da la fracziun da Martina.

Reservuar Seraplana

Creditbrüt: frs. 2 730 '000.00

Il manader tecnic preschainta il präget pel rimplazzamaint dal reservuar e da las lingias dal provedimaint
d'aua da la fracziun da Seraplana. l vegn realisä un reservuar cumplettamaing nouv, eir las lingias chi

mainan da tal fin illa fracziun da Seraplana ston gnir rimplazzadas, quai per accumplir tuot las pretaisas. Id
es previs da realisar il proget sur trais ans (2026-2028). 11s Imports figüreschan i'l preventiv d'investiziuns, i's
po far quint cun subvenziuns considerablas.

Decisiun
Cun vusch unanima approvescha la radunanza il credit da frs. 2'730'000.00 pel rimplazzamaint dal reservuar

e l'infrastructura bsögnaivla per la fracziun da Seraplana.

Sanaziun reservuar Tschlin

Creditbrüt: frs. 218'QOO.OO

l vegn orientä davart la problematica dal provedimaint d'aua da la fracziun da Tschlin. 11s reservuars d'aua

da baiver e per la reserva da fö sun gnüts ingrondits e sanats dal 1999. Impustüt vi da las apparaturas e vi
da las lingias, las qualas nu sun gnüdas rimplazzadas, s'han fuormats ruina e sedimaints, in möd chi bsögna

da tillas rimplazzar. Eir parts da l'edifizi muossan su tscherts dons. La sanaziun da la part per la reserva da

fö es previssa dal 2026. Causa problems cull'ümiditä e lingias da ruina ston per la part dal reservuar da l'aua
da baiver gnir fats sclerimaints implü e calculats ils cuosts. Quella sanaziun es previssa pel on 2027.

Decisiun
La radunanza approvescha cun vusch unanima il credit per la sanaziun dal reservuar da la fracziun da

Tschlin (etappa 2026).

Cumprita d'ün veicul - gruppa infrastructura

Credit brüt: frs. 77'000.00

Il veicul cumünal da la gruppa d'infrastructura es gnü i'ls ans e sto gnir rimplazzä. Per pudair transportar tuot

il material bsögnaivel e tavurar efficiaint es gnü decis dad acquistar un bus da la marca Mercedes.

Decisiun
Cun vusch unanima approvescha la radunanza il credit da frs. 77'000.00 pel acquist dal veicul surmanzunä.

Batschigl da ramassamaint Val Gronda (fracziun da Martina)

Credit brüt: frs. 150 '000.00

Il manader tecnic orientescha davart las lavurs per un stüdi da variantas e la progettaziun pel ingrondimaint
dal batschigl da la Val Gronda a Martina. Cullas strasoras da la sta passada es il material i sur il batschigl
oura. Il präget vegn realisä dal cumün, insembel cul uffizi da construcziun bassa e la partiziun respunsabla

per fabricats cunter aua ota.

Il stüdi da variantas es uossa avantman e vegn preschantä ai cumün dürant il mais schner 2026. Per

cuntinuar cul proget vegn suottamiss a la radunanza un credit da frs. 150'0000.00 per la lavur da

planisaziun.

Decisiun
La radunanza approvescha cun vusch unanima il credit da frs. 150'OOQ.OO per las tavurs da planisaziun.

Sanaziun via Sur En - Sclamischot - Ravitschals (SIE)

Credit brüt: frs. I'100'OOO.OO

La via da god Sur En - Sclamischot - Ravitschals es in un nosch stadi e sto gnir sanada. Previs es

ün'asfaltaziun da quella, medem sco la via da Vadrain, la quala es gnüda sanada d'incuort. Per quist präget

daja contribuziuns chantunalas da frs. 790'OOO.QO.

Decisiun
Cun vusch unanima approvescha la radunanza il credit per la sanaziun da la via da god Sur En -

Sclamischot - Ravitschals.

9101 Impostas ulteriuras

26 Fixaziun pe d'impostas
Pel on 2026

In vista a las sfidas propuona la suprastanza a la radunanza da fixar il pe d'impostas eir pel on 2026 sün
95% da l'imposta chantunala simpla. Las cifras preschantadas nu permettan ai mumaint da far adattamaints
dal pe d'impostas. Implü manzuna il capo, cha'l parlamaint grischun ha decis in sia sessiun dal december

2025 da redüer l'imposta chantunala 2026 per 3% sün 92%. Fingiä dal 2024 es quella gnüda redotta per 5%,
vouldirda 100sün 95%.
l nu vegnan fattas ingünas cuntrapropostas.

Decisiun
La radunanza va daperüna cun quai ed aderischa a la proposta cun vusch unanima.

0110 Legislativa
27 Varia (radunanza cumünala)

Il capo ingrazcha per la cumparsa, per la discussiun e per l'interess. Implü ingrazch'el eir als collegas da
suprastanza per lur sustegn e pella collavuraziun, quai chi vala eir per tuottas impiegadas ed impiegats dal
cumün.

Be culla cumünanza e cul respect vicendaivel äs riva da survendscher las sfidas e da trar a nüz las
schanzas.

El giavüscha un bun arriv a chasa, un bei temp d'Advent, bunas Festas da Nadal ed un vantüraivel on nouv.

Invidond ad üna pitschna bavarella ill'U^^^Jß^ljqjSe^ il capo la radunanza.

